
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
৮
হিতদীপ।





হে শিশু, বুঝিবে আশু কত সুখময়—
—মধুময়-সুধাময় তাঁর আচরণ।





 





সহোদর ও সহোদরা।




সোদর সোদরা মরি কি সুখের ধন,
বিতরে আনন্দ সুধা নিয়ত যাহায়,

এ ধন-গৌরব-সুখ জানে সেই জন
বিপদে পতিত যেই হয়েছে ধরায়।


হায়রে, এ ধন বিনা কত দুখ ভার
এ ধন-বিহীন-বিনা জানে কি তা পরে?

জীবন-তরণী, দুখ-জলধির পার
সোদর-পবন বিনা দিতে পারে নরে?


হায়রে, যাদের সনে এক জননীর
সুকোমল অঙ্ক-‘পরি যাপিনু জীবন,

হেরিলে যাদের মরি কভু আঁখি নীর
হৃদয় বিদরে, হয় সজল নয়ন।


যাদের সুচারু কান্তি, জিনি সুধাকর,
কিংবা বিকশিত কম-কমল-নিন্দিত,

অথবা, হৃদয়াকাশ শোভী বিভাকর,
বিষাদ বিনাশি দেয় সুখ অবিরত।

